
ἀπελθεῖν εἰς τὴν Βοττιαίαν. ὕστερον δὲ ἡ πόλις βασι-

λευομένη πολλὴν ἀπέβαλε τῆς χώρας ὑπὸ τῶν μετὰ

Φαλάνθου Λακεδαιμονίων , ὅμως δ᾽ ἐκπεσόντα αὐτὸν

ἐκ τοῦ Τάραντος ἐδέξαντο οἱ Βρεντεσίνοι , καὶ τελευ-

τήσαντα ἠξίωσαν λαμπρᾶς ταφῆς. χώραν δ᾽ ἔχουσι 5

βελτίω τῆς Ταραντίνων · λεπτόγεως γὰρ ἐκείνη, χρη-

στόκαρπος δέ, μέλι δὲ καὶ ἔρια τῶν σφόδρα ἐπαινουμέ

νων ἐστί. καὶ εὐλίμενον δὲ μᾶλλον τὸ Βρεντέσιον · ἑνὶ

γὰρ στόματι πολλοὶ κλείονται λιμένες ἄκλυστοι , κόλ-

πων ἀπολαμβανομένων ἐντός , ὥστ᾽ ἐοικέναι κέρασιν 10

ἐλάφου τὸ σχῆμα , ἀφ᾽ οὗ καὶ τοὔνομα · σὺν γὰρ τῇ

πόλει κεφαλῇ μάλιστα ἐλάφου προσέοικεν ὁ τόπος , τῇ

δὲ Μεσσαπία γλώττῃ βρέντιον ἡ κεφαλὴ τοῦ ἐλάφου

καλεῖται . ὁ δὲ Ταραντίνος οὐ παντελῶς ἐστιν ἄκλυ-

στος διὰ τὸ ἀναπεπτάσθαι , καί τινα καὶ προσβραχῆ 15

ἔχει τὰ περὶ τὸν μυχόν.

7 Ἔτι δὲ τοῖς ἀπὸ τῆς Ἑλλάδος καὶ τῆς Ασίας διαί-

ρουσιν εὐθύπλοια μᾶλλον ἐστιν ἐπὶ τὸ Βρεντέσιον, καὶ

δὴ καὶ δεῦρο πάντες καταίρουσιν οἷς εἰς τὴν Ῥώμην

πρόκειται ὁδός. δύο δέ εἰσι, μία μὲν ἡμιονικὴ διὰ Πεν- 20

κετίων , οὓς Ποιδίκλους καλοῦσι , καὶ Δαυνίων καὶ

Σαυνιτών μέχρι Βενευεντοῦ , ἐφ᾽ ᾗ ὁδῷ Εγνατία πό

λις , εἶτα Καιλία καὶ Νήτιον καὶ Κανύσιον καὶἙρδω-

C.283νία · ἡ δὲ διὰ Τάραντος μικρὸν ἐν ἀριστερᾷ ὅσον δὴ

μιᾶς ἡμέρας περίοδον κυκλεύσαντι , ἡ ᾿Αππία λεγο- 25

μένη, ἁμαξήλατος μᾶλλον · ἐν ταύτῃ δὲ πόλις Οὐρία

τε καὶ δενουσία , ἡ μὲν μεταξὺ Τάραντος καὶ Βρεντε

σίου, ἡ δ᾽ ἐν μεθορίοις Σαυνιτῶν καὶ Λευκανῶν . συμ-

βάλλουσι δὲ ἄμφω κατὰ Βενεδεντὸν καὶ τὴν Καμπα-

νίαν ἐκ τοῦ Βρεντεσίου . τοὐντεῦθεν δ᾽ ἤδη μέχρι τῆς 30

Ῥώμης Αππία καλεῖται , διὰ Καυδίου καὶ Καλατίας καὶ

Καπύης καὶ Κασιλίνου μέχρι Σινοέσσης · τὰ δ᾽ ἐνθένδε

εἴρηται . ἡ δὲ πᾶσα ἐστιν ἐκ Ῥώμης εἰς Βρεντέσιον μία

λια τριακόσια ἑξήκοντα. τρίτη δ᾽ ἐστὶν ἐκῬηγίου διὰ

Βρεττίων καὶ Λευκανῶν καὶ τῆς Σαυνίτιδος εἰς τὴν

Καμπανίαν , συνάπτουσα εἰς τὴν ᾿Αππίαν , μακροτέρα

5 τῆς ἐκ Βρεντεσίου τρισὶν ἢ τέτταρσιν ἡμέραις διὰ τῶν

Απεννίνων ὀρῶν.

Ὁ δ᾽ εἰς τὴν περαίαν ἐκ τοῦ Βρεντεσίου πλοῦς 8

ἐστὶν ὁ μὲν ἐπὶ τὰ Κεραύνια καὶ τὴν ἑξῆς παραλίαν τῆς

τε Ἠπείρου καὶ τῆς Ἑλλάδος , ὁ δ᾽ εἰς Ἐπίδαμνον μεί

10 ζων τοῦ προτέρου · χιλίων γάρ ἐστι καὶ ὀκτακοσίων

σταδίων · τέτριπται δὲ καὶ οὗτος διὰ τὸ τὴν πόλιν εὐ

φυώς κείσθαι πρός τε τὰ τῶν Ἰλλυριῶν ἔθνη καὶ τὰ

τῶν Μακεδόνων. παραπλέοντι δ᾽ ἐκ τοῦ Βρεντεσίου

τὴν Αδριατικὴν παραλίαν πόλις ἐστὶν ἡἘγνατία, οὖσα

15 κοινὴ καταγωγὴ πλέοντί τε καὶ πεζεύοντι εἰς Βάριον ·

ὁ δὲ πλοῦς νότῳ. μέχρι δεῦρο μὲν Πευκέτιοι κατὰ θά

λατταν , [ἐν] τῇ μεσογαίᾳ δὲ μέχρι Σιλείου · πᾶσα δὲ

τραχεῖα καὶ ὀρεινή, πολὺ τῶν Απεννίνων ὀρῶν κοινω-

νοῦσα · ἀποίκους δ' Αρκάδας δέξασθαι δοκεῖ. εἰσὶ δ᾽

20 ἐκ Βρεντεσίου εἰς Βάριον ἑπτακόσιοί που στάδιοι · σχε

δὸν δ᾽ ἴσον ἑκατέρας [Τάρας] διέχει · τὴν δὲ συνεχῆ

Δαύνιοι νέμονται , εἶτα ῎Απουλοι μέχρι Φρεντανῶν.

ἀνάγκη δέ, Πευκετίων καὶ Δαυνίων μηδ' ὅλως λεγο-

μένων ὑπὸ τῶν ἐπιχωρίων πλὴν εἰ τὸ παλαιόν , ἁπά

25 σης δὲ ταύτης τῆς χώρας ᾿Απουλίας λεγομένης νυνί,

μηδὲ τοὺς ὅρους ἐπ᾽ ἀκριβὲς λέγεσθαι τῶν ἐθνῶν τού

των · διόπερ οὐδ᾽ ἡμῖν διισχυριστέον περὶ αὐτῶν.

Ἐκ δὲΒαρίου πρὸςτὸν ποταμὸν Αὔφιδον , ἐφ᾽ ᾧ 9

τὸ ἐμπόριον τῶν Κανυσιτῶν, τετρακόσιοι · ὁ δ᾽ ἀνά

30 πλους ἐπὶ τὸ ἐμπόριον ἐνενήκοντα. πλησίον δὲ καὶ

Σαλαπία τὸ τῶν ᾿Αργυριππίνων ἐπίνειον . οὐ πολὺ

γὰρ δὴ τῆς θαλάττης ὑπέρκεινται δύο πόλεις * ἔν γε


